
				ఈ పుట అచ్చుదిద్దబడ్డది
చతుర్థాశ్వాసము 512



నచ్చపలాక్షి వాని “భయమందకు" మంచొక గాదె లోపలం

జెచ్చెర నుంచి నాయకుని చెంతకుఁజేరి మహానురాగయై. 160


ఉ. వాకిలిఁ దీసి చొక్కటపు వాలుగ కన్నులఁ దేలఁజూచి నా

ళీకదళాక్షి కుందనపు లిబ్బులనేలెడు గుబ్బచన్మొనల్

సోఁకఁగఁ గౌఁగిలించి నెఱసొంపునఁ గేళిగృహంబు లోనికిం

దోకొనిపోయి వాని రతినూతన సంభవ పారవశ్యయై. 161


క. అలకాపుర సంపద లల

రల కాఁపువధూటి యాననాలంకృతి కా

ర్యలకా పుంజితయై వే

డ్కలఁ గాఁపుర మొప్పఁజేయు కాలము నందున్. 162


ఉ. నల్లనికమ్మి పచ్చడము నామముబొట్టును గుచ్చుటద్దముల్

తెల్లరుమాలువల్లె మొలఁదిత్తి కరంబునఁగోల వ్రేళ్ళ సం

ధిల్లిన వంకుటుంగరము తీరగుపూజల జంటగుండ్లు రం

జిల్లఁగవచ్చి రెడ్డి, తన చెల్వను వాకిలిఁ దీయఁ బిల్చినన్. 163


క. ఆయెడ నిద్దఱు మిండలఁ

బాయక రతిసల్పు కాఁపుపడఁతుక యెటులన్

మేయించి బొంక వలెఁ జెపు

మా! యని చక్రాంగ వంశమండన మనినన్. 164


చ. ఆ వచనంబు వేడ్క విని యౌదల యూఁచి నిడూర్పు పుచ్చి హే

మావతి పల్కె, “హంసవర ! మాటికి మాటికిఁ బృచ్ఛ యేల? నీ

వే వినిపింపుమా! వినెద! వింతసుమీ! తెలియంగరా డదె

ట్లో విశదంబుగా" ననిన నుత్పలగంథికి హంస యిట్లనున్. 165


చ. తన నిజనాయకుం డిటులఁ దల్పు సడల్పు మటంచుఁ బిల్చినన్

విని యల వన్నెకాఁడు భయవిహ్వలుఁ డైన 'వడంక వద్దురా'

